
Verzija 1.0 
 
Ime projekta : Implementacija zajedničkih servisa za e-usluge 
Predlagač projekta : Kancelarija Koordinatora za reformu javne uprave 
 



1. Opis eUsluge - eKatastar 

1.1. Opis namjene  

Namjena buduće elektronske usluge Federalne uprave za geodetske i imovinsko-pravne 
poslove Federacije BiH je da se omogući eUsluga izdavanja katastarskih podataka o 
nekretninama (kopija katastarskog plana i prepis ili izvod posjedovnog lista). 
Korisnicima katastarskih podataka će biti omogućeno da putem eUsluge izvrše 
podnošenje zahtjeva i preuzimanje potrebnih katastarskih podataka. 
Implementacijom navedenih usluga će se olakšati i ubrzati pristup i korištenje katastarskih 
podataka u skladu sa najnovijim tehnološkim dostignućima. 

1.2. Opis postojećeg okruženja i načina korištenja katastarskih podataka 

Korisnici katastarskih podataka su obavezni, direktno na prijemnom šalteru općine ili 
putem pošte, u analognom obliku podnijeti zahtjev za preuzimanje javnih isprava koje 
izdaju općinski katastarski uredi.  
Na osnovu zahtjeva vrši se formiranje predmeta i postupanje po istom u skladu Zakonom 
o upravnom postupku, propisima o kancelarijskom poslovanju i propisima iz oblasti 
premjera i katastra nekretnina i katastra zemljišta.  
Nakon obrade predmeta i izrade javnih isprava, iste se poštom dostavljaju podnosiocima 
zahtjeva ili ih podnosioci zahtjeva lično preuzimaju na prijemnom šalteru općine ili u 
prostorijama katstarskih ureda. Prilikom preuzimanja javne isprave podnosioc zahtjeva se 
identifikuje putem lične karte ili potpisom dostavnice ako se dostavlja poštom. 
Federalna uprava za geodetske i imovinsko-pravne poslove je realizirala Projekat 
uspostave jedinstvenog softvera za katastar Federacije Bosne i Hercegovine. Projektom je 
standardiziran i uspostavljen jednoobrazan rad općinskih katastarskih ureda u Federaciji 
BiH. Formirana je centralna baza katastarskih podataka i omogućena internet prezentacija 
katastarskih podataka Federacije BiH.   
U okviru implementacije softvera izvršena je: izrada softvera u skladu sa postojećim 
pravnim propisima iz oblasti katastra; instalacija softvera sa obukom korisnika u 79 
općinskih katastarskih ureda Federacije BiH; migracija (konverzija) podataka iz postojećih 
softvera u novi sistem (softver); obezbijeđeno redovno održavanje i korisnička podrška za 
rad softvera. 
Arhitektura sistema je distribuirana, tj. svaka općina ima server i određen broj klijenat 
računara, na kojima rade uposlenici katastra koji provode promjene nad bazom podataka 
katastra nekretnina. U Federalnoj upravi za geodetske i imovinsko-pravne poslove 
uspostavljena je centralna baza katastarskih podataka Federacije BiH na koju se ažuriraju 
promjene koje se provode u općinskim katastarskim uredima. 
Uspostavom centralne baze katastarskih podataka Federacije BiH stvoreni su preduslovi 
za prezentaciju podataka iz centralne baze na internetu (e-service). Trenutno su 
raspoloživa dva servisa: uvid u podatke o parceli i uvid u podatke o posjedovnom listu. 
 
Database server: Oracle 11G 
OS: Windows server 2008 

1.3. Opis zahtjevane elektronske usluge eKatastar 

 
Dostizanje najvećeg mogućeg nivoa zrelosti elektrosnih usluga korištenja podataka i 
vršenja usluga u oblasti premjera i katastra nekretnina. 
Sistem treba da omogući autentikaciju i identifikaciju korisnika usluge na centralnom 
portalu Federacije. Ukoliko je korisnik izabrao uslugu: kopija katastarskog plana, prepis 



posjedovnog lista ili izvod posjedovnog lista preusmjerava se prema centralnoj bazi 
katastra FBiH pri Federalnoj upravi za geodetske i imovinsko pravne poslove.  
Popunjava se obrazac zahtjeva za uslugom, koji se sa centralne baze preusmjerava 
prema nadležnom općinskom katastarskom uredu. Općinski katastarski ured otvara 
predmet, obrađuje ga i na kraju izdaje javnu ispravu „Kopija katastarskog plana“, „Prepis 
posjedovnog lista“ ili „Izvod iz posjedovnog lista“. Podnosilac zahtjeva se emailom 
obavještava o mogućnosti podizanja javne isprave na šalteru općine ili mu se ista dostavlja 
poštom, druga verzija je slanje javne isprave u elektrosnkom obliku (ukoliko legislativa do 
tada bude izmijenjena). 
U ovoj fazi bit će izabrane četiri općine na teritoriji Federacije BiH koje će se uključiti u 
projekt. 
U aktivnosti A.3.1. razmotriti mogućnost elektronskog plaćanja usluge. 

 


